
শ্ৰীকৃষ্ণৰ শাপত ধৃতৰাষ্ট্ৰ নাগৰ পুত্ৰদ্বয়ৰ মৃত্যু আৰু

অৰ্জ্জুনৰ হৃতমুণ্ড প্ৰাপ্তি








হেন জানি যেন যুৱাই কৰিয়ো মাধৱ।

তোমাৰেসে প্ৰতিপাল সকল পাণ্ডৱ॥৫৫০

তোমাতেসে গহে যজ্ঞ আৰম্ভিলা ৰাজা।

সমাপতি নভৈলে হাসিবে সবে প্ৰজা॥

তুমিসে স্ৰজন্তা প্ৰভু তুমিসে পালন্তা।

তুমিসে বিধাতা জগতকে সংহাৰন্তা॥৫৫১

স্ৰজন্তা পালন্তা তুমি বিনে নাহি আন।

হেন জানি অৰ্জ্জুনক দিয়া প্ৰাণদান॥

শেষৰ বচনে তুষ্ট ভৈলা নাৰায়ণ।

সবাকো বুলিল হাসি স্বৰূপ বচন॥৫৫২

যেবে ব্ৰহ্মচৰ্য্য ব্ৰত ধৰি আছে যেনে।

অৰ্জ্জুন সখিৰ মুণ্ড আসোক এখনে॥

যিজন পাপিষ্ঠে মুণ্ড নিলে চুৰি কৰি।

মোৰ শাপে সিয়ো এতিক্ষণে যাউক মৰি॥৫৫৩

হৃদয় সন্তাপে শাপ দিলন্ত শ্ৰীহৰি।

দুন্মুহ কুবুদ্ধি তেতিক্ষণে গৈল মৰি॥

অৰ্জ্জুনৰ মুণ্ড আসি ভৈল সেহিক্ষণে।

আছে মুণ্ড বুলিয়া চেঞ্চাৱে সৰ্ব্বজনে॥৫৪৪

হৰাইবাৰ মুণ্ড গোট তেতিক্ষণে দেখি।

মাধৱে বোলন্ত আবে পাইলো প্ৰাণসখি।

		 এই পৃষ্ঠাটো শেষবাৰৰ কাৰণে ১৭ মে' ২০২১ তাৰিখে ২০:২৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

